
PRESENTACION 

Duda e media de traballos sobre os cambios e o papel do xorna­
lismo nas portas do tránsito de milenio ofrece este volume de recopila­
ción dos relatorios presentados no curso da Universidade Menéndez 
Pelayo sobre As fronteiras do novo xornalismo, celebrado entre o 8eo12 de 
setembro de 1997 no Pazo de Mariñán da Coruña, baixo a coordinación 
dos profesores Xosé López García e Francisco Campos Freire. 

O obxectivo principal <leste curso era o coñecemento das fronteiras 
que está traspasando o xornalismo en vésperas do cambio de milenio. As 
transformacións da sociedade e das tecnoloxías actuais contribúen a 
novas formas de contar as historias. Por eso parecía oportuno e necesa­
rio reflexionar cómo se ve o presente e cómo se prevé o futuro no hori­
zonte do primeiro tercio do século XXI, tanto desde a ollada interna da 
investigación e a formación na propia Universidade coma desde as 
estratexias das propias empresas de comunicación galegas. 

Nesa panorámica de reflexión intelectual que promovía o devan­
dito curso e que recolle esta publicación combínase tamén a visión exter­
na e interna sobre o xornalismo e as ciencias da comunicación, a cargo en 
primeiro dos dous rectores das Universidades galegas da Coruña e 
Santiago, ou por outro lado de profesores e expertos de distintas áreas 
que conflúen coas impresións directas dos principais xestores das 
empresas xornalísticas galegas. 

A aproximación e prospectiva temática que ofrecen as reflexións 
que agora se recuperan -non foi posible facelo de tódalos relatorios pre­
sentados, pero si da maioría- para a súa publicación, a pesar do tempo 
transcorrido desde a súa presentación directa no mentado curso de 
verán, conservan a importancia e riqueza dun debate aberto sobre o xor­
nalismo en cambio, os grupos multimedia, os contidos e a súa presenta­
ción, innovacións para vencelos retos nos novos escenarios e o futuro 
dos comunicadores nunha sociedade cada vez máis mediática. 

Como se subliña nas conclusións sacadas das distintas aporta­
cións intelecutuais, o xornalismo necesita nesta sociedade cambiante un 
esforzo de reinvención e recentramento nos seus fins máis xenuínos, 
aproveitando a experiencia do pasado para tratar de anticiparse ó futu­
ro. Os cambios no xornalismo deben enfocarse en primeiro lugar cara ós 
destinatarios da información, que son os cidadáns, os homes e mulleres 

dos centros máis avanzados na prospectiva sobre o fuh.uo dos medios, 
escribiu este mes de setembro na revista Wired un artigo moi soado sobre 
a fin dos intermediarios -é dicir, dos xornais- ante o crecente acceso 
individualizado e directo, vía Internet, de empresas e persoas a numero­
sos bens de uso e consumo. Anuncia a rápida desaparición das editoriais 
de libros, e das librerías, porque o acceso á edición, selección e lectura 
dos libros será máis <loada, máis barata e máis rápida a través da rede. E 
eu estou seguro de que vai ser así, o que non quere dicir que vaian desa­
parecer tódolos intermediarios. Haberá empresas ou suxeitos que selec­
cionen ou recomenden, que lle faciliten ó consumidor o mellar e máis 
solvente acceso á información que precisa. Desde esa perspectiva terán 
que manobra-los xornais, con certa présa. Entón, terán máis valor os xor­
nalistas. Desde sempre, a razón fundamental dun xomal foi a súa capa­
cidade de selección e exposición. A era dixital vai potenciar estas carac­
terísticas. Soamente falta que os xomais se adscriban ás tecnoloxías que 
demanda o inmediato futuro dixital. 

Os nasos colegas vindeiros deberán domina-lo manexo da nova 
louza informática, a base de utiliza-los programas fabricados por outros 
expertos. Pero igualmente terán que aprender a comunicar, a enviar 
mensaxes con novas linguaxes, a utiliza-la moderna narrativa mediática. 
E da brillantez desta xestión dependerá a calidade dos contidos. Esta é a 
miña obsesiva preocupación, que, paradoxalmente, parece que non pre­
ocupa a case ninguén. Non é que haxa que andará procura de enxeñei­
ros, que xa existen, e moi bos; trátase de localizar comunicadores que 
pensen e desenvolvan as aplicacións correctas sobre os novas soportes 
xa inventados e agora utilizados. 

Manifestan os filósofos que contido é a "comprehensión dun con­
cepto". Kant aseguraba que todo coñecemento comporta un contido, ben 
sexa material ben de sensacións, e unha forma, que atinxe ó pensamento, 
á mente. Xa sabemos que o dixital se basea no principio físico da com­
prensión. Eu agardo que tamén se basee no principio cultural da com­
prensión ... E para isto, hai que saber utiliza-la temoloxía e ser coidadoso 
cos contidos. 

ISTO NON É UNHA FOTO 

Margarita Ledo Andión· 

Hai algúns anos lin en Perspektief un texto-río no que Hripsime 
Visseo me contaba como o Marqués de Marigny en 1756 lle facía un 
encargo sobre portas franceses a un creador de imaxes da época, a Josep 
Vemet, ó que lle sinalaba <lúas únicas condicións: que as obras tivesen 
"Beleza e Verdade". Que en cada debuxo aparecese o xenio do artista e 
que puidesemos descifrar, recoñecer un por un, os diferentes partos. A 
semellanza na representación. A verdade. 

Dándolle voltas á evolución <leste binomio da imaxe e a cómo 
afectou á imaxe fotográfica en particular, púxenme a seguir unha trama 
que me levou axiña á separación destas <lúas categorías e á súa contrapo­
sición nas clasificacións máis comúns. 

No eido da "Beleza" refuxiouse a denominada foto creativa, o 
valor simbólico das formas, a compoñente subxectiva e os conseguintes 
movementos de intención estética, con apoios nas convencións da pintu­
ra ou nas prácticas de dominante experimental. No eido da "Beleza" que­
daba a aventura do gozo e a acción de amasar. 

Co /abel "Verdade" foise perfilando, pola contra, a obsesión de 
rexistralo todo o concepto de obxectividade, a idea de servir de proba de 

que algo nalgún momento existira, a teimuda obrigación de demos,~ar. 
Obviamente, o ámbito da "Verdade" estendeuse desde a foto etnográfica 
á documental, e, singularmente, cando se conxugaron condicións técni­
cas, profesionais e culturais - arredor de cen anos despois da que se consi­
dera primeira foto, en 1826-, a "Verdade" identificouse coa información a 
través da foto de prensa, e desde dentro do discurso periodístico deu 
paso para a credibilidade. 

Estamos na Modernidade. As sociedades occidentais de referencia 
tenden a certa homologación da súa cidadanía (saber ler, estar máis ou 
menos sans, querer votar), desenvólvense procesos de concentración 
urbana, de reordenación da producción (mesmo a xomalística, que pasa a 
pensarse desde criterios empresariais, de rendemento comercial e non só 
persuasivos), xúntanse a teoría do progreso e a ideoloxía igualitarista nas 
múltiples formulacións, a foto imponse fronte á ilustración e aparece 
unha nova profesión, o fotoxornalista, e con el xorde a notación de 

• Catedrática de Comunicación Audiovisual da Universidade de Santiago de Compostela 

